
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ 
ԴԵԿՏԵՄԲԵՐԻ 25-Ի N 821 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	   1.   ՀՀ պաշտպանության նախարարություն
	ՊՆ/01/5117-2023

	
	21․08․2023թ․

	   2023 թվականի օգոստոսի 16-ի Ձեր N 43/21/99665-23 գրության առնչությամբ հայտնում եմ, որ «Հայաստանի Հանրապետության կառավարության 1998 թվականի դեկտեմբերի 25-ի N 821 որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չունենք:	
    Միաժամանակ, կապված նախագծի փոփոխությունների հետ, առաջարկվում է համարժեք փոփոխություն կատարել նաև ՀՀ կառավարության 2018 թվականի նոյեմբերի 8-ի N 1269-Ն որոշմամբ հաստատված զինվորական հաշվառման կարգի 26-րդ կետի 1-ին ենթակետի «ե» պարբերությունում՝ հանելով «, անձնագրում օտարերկրյա պետություններում վավերական լինելու մասին նշումը կատարում» բառերը
	           Ընդունվել է ի գիտություն



	  2.   ՀՀ հակակոռուպցիոն կոմիտե 
	18-6960-23

	
	22․08․2023թ․

	Առաջարկություններ չկան։
	

	  3.   ՀՀ գլխավոր դատախազություն
	02/20․4/15490-2023

	
	23․08․2023թ․

	ՀՀ  գլխավոր դատախազությունում ուսումնասիրվել է «Հայաստանի Հանրապետության կառավարության 1998 թվականի դեկտեմբերի 25-ի N 821 որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ):
Գտնում ենք՝ առավել նպատակահարմար է Նախագծից բխող Պետական տուրքի մասին օրենքում փոփոխություններ կատարելու մասին օրենքի նախագիծը շրջանառել ներկայացված նախագծի հետ՝ փաթեթային եղանակով, հակառակ դեպքում Նախագծով առաջարկվող կարգավորումների ուժի մեջ մտնելը պետք է պայմանավորել Պետական տուրքի մասին օրենքում համապատասխան փոփոխություններ կատարելու մասին օրենքի նախագծի ընդունման և ուժի մեջ մտնելու հետ:

	Չի ընդունվել
Պետական տուրքի մասին օրենքի համապատասխան դրույթը ուժը կորցրած կճանաչվի նախագծի ընդունումից հետո։ Նախագծի ընդունումից և ուժի մեջ մտնելուց հետո մինչ «Պետական տուրքի մասին» օրենքի համապատասխան դրույթի ուժը կորցրած ճանաչելը տվյալ նորմը կատարման ենթակա չի լինի, քանի որ դադարելու է տվյալ նորմի կիրառման համար հիմք հանդիսացող իրավահարաբերությունը։   Անհրաժեշտ է նաև նշել, որ տվյալ իրավահարաբերությունը չի ծագել «Պետական տուրքի մասին» օրենքի հիման վրա, այլ դրույքաչափի սահմանումը բխում է ՀՀ կառավարության 25.12.1998թ. թիվ 821 որոշմամբ նախատեսված համապատասխան դրույթից։  


	 4․ ՀՀ կրթության, գիտության, մշակույթի և սպորտի նախարարություն
	01/15․1/22152-2023

	
	23․08․2023թ․

	Առաջարկություններ չկան։

	

	5․ ՀՀ քննչական կոմիտե
	01/22/278336-2023

	
	24․08․2023թ․

	Առաջարկություններ չկան։

	

	6․ ՀՀ ազգային անվտանգության ծառայություն
	11/1277

	
	24․08․2023թ․

	«Հայաստանի Հանրապետության կառավարության 1998 թվականի դեկտեմբերի 25-ի N 821 որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները․
Հին նմուշի անձնագրերում օտարերկրյա պետություններում վավերականության ժամկետի վերաբերյալ նշում կատարելու իրավական հիմքերն ուժը կորցրած ճանաչելու դեպքում անհրաժեշտություն կառաջանա համապատասխան փոփոխություններ կատարելու նաև որոշմամբ հաստատված՝ Հայաստանի Հանրապետության քաղաքացու անձնագրի նկարագրում։
Բացի այդ, նախագծով անհրաժեշտ է նախատեսել կարգավորումներ մինչև որոշումն ուժի մեջ մտնելը ստացած անձնագրերի վերաբերյալ, որոնցում առկա է օտարերկրյա պետություններում վավերականության ժամկետի մասին նշում, որի ժամկետը լրանում է կամ լրացել է մինչև անձնագրի վավերականության ժամկետի ավարտը։
	Ընդունվել է 
«Հայաստանի Հանրապետության կառավարության 1998 թվականի դեկտեմբերի 25-ի N 821 որոշմամբ հաստատված նկարագրում անձնագրի 4-րդ էջի փոփոխություն չի նախատեսվում, սակայն նախագծով սահմանվել է փոփոխություն՝ համաձայն որի հանվել են «վավերականության ժամկետի մասին նշում կատարելու համար» բառերը։
Միաժամանակ նախատեսվել է դրույթ, որով սահմանվել է ՀՀ արտաքին գործերի նախարարության կողմից դիվանագիտական կապուղիներով ապահովել օտարերկրյա պետությունների իշխանություններին իրազեկումը Հայաստանի Հանրապետության քաղաքացու անձնագրում օտարերկրյա պետություններում վավերականության մասին նշում կատարելու  իրավական հիմքն ուժը կորցրած ճանաչելու, ինչպես նաև սույն որոշմամբ սահմանված դեպքերում Հայաստանի Հանրապետության քաղաքացու անձնագիրը վավերական համարելու վերաբերյալ։ Նախագծով կարգավորումներ են նախատեսվել նաև մինչև որոշումն ուժի մեջ մտնելը ստացած այն անձնագրերի մասին, որոնցում առկա է օտարերկրյա պետություններում վավերականության ժամկետի մասին նշում, և որոնց ժամկետը լրանում է կամ լրացել է մինչև անձնագրի վավերականության ժամկետի ավարտը  

	7․ ՀՀ արտաքին գործերի նախարարություն
	1111/43935-23

	
	31․08․2023թ․

	Առաջարկություններ չկան։

	

	8․ ՀՀ ֆինանսների նախարարություն
	01/11-1/167312023

	
	04․09․2023թ․

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 1998 թվականի դեկտեմբերի 25-ի N 821 որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:
Միաժամանակ, նախագծի ընդունման հիմնավորման համաձայն՝ նախագծի ընդունումը հանգեցնելու է պետական բյուջեի եկամուտների նվազեցման: Մասնավորապես, 2022 թվականի ընթացքում կատարվել են թվով 639․386 գործարքներ, և ՀՀ պետական բյուջե է վճարվել մոտ 1.4 մլրդ դրամ:
Մյուս կողմից, առաջարկության ընդունման դեպքում անհրաժեշտություն է առաջանալու համապատասխան փոփոխություն կատարել «Պետական տուրքի մասին» ՀՀ օրենքում և հանել անձնագրերում օտարերկրյա պետություններում վավերականության ժամկետի մասին նշում կատարելու համար սահմանված պետական տուրքը:
Վերոգրյալի կապակցությամբ, հարկ ենք համարում նշել, որ ՀՀ կառավարության ծրագրի 6.8-րդ բաժնի չորրորդ պարբերության համաձայն` Կառավարությունը նպատակ ունի ապահովել հարկեր/ՀՆԱ ցուցանիշի բարելավում առնվազն 2.6 տոկոսային կետով՝ 2026 թվականին հարկեր/ՀՆԱ ցուցանիշը հասցնելով առնվազն 25 տոկոսի:
Այս առումով, հաշվի առնելով այն, որ խնդրո առարկա պետական տուրքի հանումը կհանգեցնի պետական բյուջեի եկամուտների էական նվազման, հետևաբար նաև բացասական ազդեցություն կունենա հարկեր/ՀՆԱ ցուցանիշի վրա՝ համակարգի վերանայումների շրջանակում առաջարկում ենք հաշվի առնել նաև նշյալ հանգամանքը:



	Ընդունվել է ի գիտություն
 ՀՀ կառավարությունը, ի դեմս ՀՀ ներքին գործերի նախարարության, պլանավորում է իրականացնել Պետություն-մասնավոր համագործակցության ձևաչափով Ընտրության Գործընթաց կենսաչափական անձնագրերի և ազգային նույնականացման քարտերի թողարկման ծառայությունների ձեռքբերման նպատակով, ինչը կնպաստի Հայաստանի թվային վերափոխմանը և բնակչությանը բարձրորակ հանրային ծառայություններ մատուցելուն։ Արդյունքում ՀՀ քաղաքացիներին տրվելու են կենսաչափական տվյալներ պարունակող ՀՀ քաղաքացու անձը հաստատող փաստաթղթեր, և այս ամենի համատեքստում վերանայվելու են նաև ՀՀ քաղաքացու անձը հաստատող փաստաթղթերի համար գանձվող պետական տուրքի դրույքաչափերը։ Կենսաչափական փաստաթղթերի տրամադրման պայմաններում բացառվելու է ՀՀ քաղաքացու անձնագրում օտարերկրյա պետություններում վավերականության մասին նշում կատարելը։ Ներկայացված նախագծով առաջարկվում է ՀՀ կառավարության 25.12.1998թ. թիվ 821 որոշմամբ սահմանված անձնագրում օտարերկրյա պետություններում վավերականության մասին նշում կատարելու վերաբերյալ դրույթները ճանաչել ուժը կորցրած։ Այս առումով հարկ է նշել, որ առաջարկվող փոփոխությունը կարճաժամկետ լուծում է, քանի որ սույն որոշմամբ սահմանված անձնագրերը տրամադրվելու են մինչև բիոմետրիկ համակարգի ամբողջական ներդրումը։

